
ግዜጣዊ መግለጺ  ስሪሕት ፈንቅል ትማልን ሎሚን 

ዲውብብኤ/ሆደ 

ንኲናት ብፍልፍስና ክንርኦ ከሎና ፍትሓዉን ዘይፍትሓዉን ኢልና ንምድቦ። ፍትሓዊ ንመሬትካን 

ንሉኡላዉነትካን ንታሪኽካን ባህልኻን ንሂወት ሰብካን ክትከላኸል ትገብሮ ህዝባዉን ፍትሓዉን ይበሃል። 

መሬት እንዳማትካ ወሪርካ፣ ረብሓ ፕሎቲካኻን፣ ቑጠባኻን፣ ክትግብት ትገብሮ ትዕምጽ ስለ ዝኾነ ዘይፍትሓዊ 

ይበሃል’ዩ። ኲናት ኩሉ ግዜ ሂወትን ቑጠባን ዝበልዕ ስለ ዝኾነ ጸረ ሰብን ሰብኣዉነትን’ዩ። ብሰላምዉን 

ብምድርዳርን ክትፈትሖ ምስ ዘይትኽእል ግን ተገዲዲካ ክትኣትዎ ይከእል’ዩ። ኣብ’ዚ ኲናት ተዓዊትካ 

ክትወጽእ ንዉሽጣዊ ኩነታትካ ምጽናዕን፣ ምቅርራብን ኣሎካ። ህዝባዊ ደገፍ ክትረክብ ትርግታ ልቢ ህዝብኻ 

ምስማዕን በብኸባቢኡ ክኸትት ናይ ክተት ኣዋጅ ክተስሚዕ ይግባእ።  

ህዝቢ ኤርትራ አብ እስትራተጂካዊ ቦታ ዓለም ቐይሕ ባሕሪ ስለ ዝተፈጥረ ካብ ወጋሕታኡ፡ ነዚ ቦታ ከም 

መበገሲ ህርፋኖም ክጥቐሙሉ ዝደልዩ ናይ ሩሕቑን ቐረባን ወጻእተኛታት መሳፍንትን ርእሰማላዉያንን 

ሓያላታት ንመሰልና ረጊጾም መሬትና ክወስዱ ባህልና ከፍርሱ ካብ ወጋሕታኡ ይጻቡኡና ስለ ዝንበሩን ዘለዉን 

ታሪኻና፣ ታሪኽ መኸተን ቓልስን’ዩ። ኣብ ኤርትራ ኩለን ብሄራትና በብቛንቑኤን ‘’ኣንስቲ ይዋጋኣላ ንርስቲ’’ 

ዝብል ባህሊ ኣለወን። እዚ ምስላ ኣብ ደም ኩሉና ዘሎን ሓለገት’ዩ።  ኩሉ ወዲ ሃገር፣ ግደፍዶ ሃገሩ  ደርሆኡ 

እኳ ብዋዛ ዝህብ ኣይኮነን። ደቂ-እንስትዮ እሞ ዓለም ዝምስክረለን ዋዕሮታት ቅድሚ ሰብኣየን በርበርን 

መግብን እንጣጥዕን ሒዘን  ኣብ ኩሉ ወራራት ከም ዝተሳተፋ፣ ኣብ ናጽነታዊ ኲናት ናይ ትማሊ ዘይሃሰሰ 

ታሪኸን ይምስክረለን። ህዝብና ናቱ ዘይህብ ናይ ካልእ ዘይደሊ ንመግዛእቲ ፎእ ዝብል ቅዱስ ስነ-ኣእምሮዊ 

ባህሊ ኔርዎን ኣለዎ። ህዝብና ንኹሉ ዓምጽ ካብ ደገ ዝመጽኤ ይኹን ካብ ዉሽጢ ኣሜን ኢሉ ተገዚኡ 

ኣይፈልጥን’ዩ።  ሕጂው’ውን ብሰላማዊ መንገዲ ንዘይመጽኤ ሓይሊ መሬቱን መሰሉን ኣሕሊፉ ዝህብ ከም 

ዘይኮነ እቶም ዝፍክሩ ዘለዉ ክርድኦም ኣለዎም። ዉሽጣዊ ሽግር ኣሎና፣ እዚ ሽግር ሓቢእና ክንሓብኦ 

ዘይንኽእል ዓመጽ’ዩ። ህዝብና ንሰላሳ ዓመታት ከቢድ ኲናት ኣካይዱ፣ ቑዋማዊትን ዲሞክራስያዊትን ሃገር 

ከይተክል ብሱሱዓት ደቂ ሃገር ተኣጊዱ ይብደል ከም ዘሎ ኩልና ንነብረሉ ዘሎና ሂወት ብዘይሂወት’ዩ።  

ምስ እዚ ኹሉ ግን ንሃገሩን ንሉኡላዉነትቱን ክከላኸል ዝምዕዶን ዘዕጥቆን ኣይደልን’ዩ።  ታሪኽ ህዝቡን 

ቅርስታቱን ድማ ዝኾርዓሎም ሃዉልትታ ኣብ ልቡ ኣለዎ። ስሪሕት ፈንቅል ሓደ ካብ ሃዉልታቱ ዝኾነ 

መስተንክር ታሪኻን’ዩ።  ፈተውቲ ኢትዮጵያ ጎብለላት ዓለምና ካብ 1961ዓም ጀሚሮም ቐዲሞምን ድሒሮምን 

እናተበራረዩ ዝመጹ ኣሜሪካን፣ ኢስራኤልን፣ ስዒቡ ድማ ናይ ሽዑ ሶቨየት ሕብረትን ፣ ምብራቅ-ጀርመንን፣ 

ኩባን፣ ወዘተ፣ ብዕጣቅን ብታዕልምን ዝሃነጽዎ ሰራዊት ኢትዮጵያ ኣብ ጸጣሕ ጎልጎል ህዝባዊ ሰራዊት ገጢሙ 

መግቢ ዓሳን ኣራዊትን ምስ ገበሮ ዓለም ተናዊጻ’ያ። መን ኢዮም እዚኦም ኢሎም ብኣድንቆት ታሪኽና 

ክፈልጡን ከሸማግሉናን ተጓዪዮም’ዮም። ድሕሪ ዕስራን ትሽዓተን ተሞኩሮ ሰዉራና ህግሓኤ መንግስቲ’ዩ 

ዲሞክራስያዊ ውድብ ብሄረ ብሌን

ኤርትራ/ሆደ

ፍሪዕ እክባ ሙርቛ ብሊኑኹ

ኤርትራ ሆደ
التنظيم الديمقراطي لقومية



ኣኺሉ፣ ኣብ ሰጣሕ ጎላጉል ሰምሃር ሓዊ ብምድርን ብሰማይን እናዘነበ ተጋዳላይ ከም ሓጺን ብማእከል ሓዊ 

እናሓለፈ ህዝባዊ ተልእኾኡ ክፍጽም ዝኾነ ዝሓስቦ ኣይነበረን። ብስነ ኲናት ዝማዕበለ መርሕነትን ግቡኡ 

ዝፈልጥ ተጋዳላይን ብህዝባዊ ማሕበራት ዝተወደበ ኣብ ጎኑ ገይሩ ዝሕዞን ዝዓግቶን ዝኾነ ሓይሊ ከም ዘየሎ 

ዘመስከረሉ ስሪሒት’ዩ። ኣብ ዓለምና ካብ ዝተራእዩ ዉግኣት ጸብለል ዝበለ ውህደትን ቆራጽነትን ዘተራእየሉ 

ሙዃኑ ጸሓፍቲ ዓለምና መስኪሮሙሉ’ዮም።  

 ህዝቢ ኤርትራ ክብረይን መሬተይን’ዩ ዝበለ፡ ንኢትዮጵያን ኮነ ንደገፍቶም ዝኣበሶ የብሉን። ንጉስ ሃይለስላሴ 

‘’ኤርትራ መሬታ እንበር ሰባ አየድልየንን’’፣ ደርጊ ‘’ኣትዮጵያ ትቅደም’’ ኢሉ ‘’ሁሉ ወደ ጦር ግንባር’’ ክብሉ 

ከለዉ መን ኣሎ ግደፉ ዝበሎም? ሳላ ጻዕርን፣ ጽንዓትን፣ ሓድነትን ህዝብና ክልተ ግዜ ኣዛሪብናዮም። 

ብህዝባዊ ቓልሲ ንጨቆንትን ዓምጽትን ብስሪሒት ፈንቅል ክሳዶም ከም ዘድንኑ ገርና ብርሃን ናጽነት ኣብ 

ከተማና ወደብ ባጽዕ ወሊዕና፣ ዝተረፈ ናይ ግዜ ሙዃኑ ኩሉ ዓለም ፈሊጥልና’ዩ።  

ዲሞክራስያዊ ዉድብ ብሄረ ብሌን (ሆደ) ነዚ ናይ ህዝብና ጅግንነት ብዓቢ ክብሪ ይዝክሮ። ሆደ ከም ብሄራዊ 

ውድብ መጠን ብቐዳምነት ውሕስቲ ሃገር እንተሃልዩና ጥራሕ` ዩ ዲሞክራስያዊ መሰል ብሄራት ኤርትራ 

ክረጋገጽ ዝኽእል ዝብል ጽኑዕ እምነት አለዎ።  ታሪኽ ህዝቡ ድማ ቐንዲ ቅርስታቱ’ዩ። ስርሒት ፈንቅል ናይ 

ሓደ ዉድብን መንግስትን ርስቲ ዘይኮነ ናይ ኩሉ ህዝብና ታሪኽን ቅርስን ሙዃኑ ይኣምን። ዉድብ ይኹን 

መንግስቲ ሓለፍቲ’ዮም ታሪኽን ህዝብን ግን ነበርቲ’ዮም። ነዚ ታሪኽ ንደቅናን ንዓለምን ክነፍልጦ ሃገራዊ 

ሓልፍነት ኣሎና። 

ስሪሒት ፈንቕል ድሕሪ 36 ዓመት ክንጽብል ከሎና ሎሚ ኣብ ከመይ ኩነታት ንርከብ? 

ሂወት ቐጻሊ ቓልሲ’ዩ። ሃገር’ውን ብቐጻሊ ቓልሲ’ያ ደዉ ትብል። ፈተዉቲ ኮኑ ጸልእቲ ክህልዉና ንቡር’ዩ። 

እንተኾነ ዘላኣለማዊ ፈታዊ ወይ ዘላኣለማዊ ጸላኢ የሎን። መራሕቲ መንግስቲ ኢትዮጵያ ኣብዛ ናይ ኣራት 

ኪሎ ወንበር ኮፍ ዝብሉ ካብ ንጉስ ሃይለስላሴን ደርጊን ጀሚርካ ‘’ባሕራ እንበር ህዝባ ኣይድልየናን’’ ኢሎም 

ንሰላሳ ዓመት ዘድመዩና ከይኣክል፣ ሕጂ’ውን ቆልዓ በሻሻ መዓልቱ ግዲ ኣኺላ ‘’በባሌ ወይም ቦሌ’’ ‘’ብግዲ 

ወይም ብዉዲ ዓሰብ ክንወስዳ ኢና ይብለና ኣሎ። ጸማም ሓደ ደርፉ ንዝቐደመ ዓመጽ ብወርቅን ፍርድን 

ካሕሳ ከይሓተትና  ሚእንቲ ሰላማዊ ጉርብትና ኢልና ትም እንተበልና፣ ንሰላማዊ ጉርብትና ሓንጊዶም 

ብዝሕናን ዘሎና ኣጽዋርን ይቆጽሩልና ኣለዉ። ኲናት ብዝሒ ህዝቢ ኮነ መጠን ኣጽዋር ከም ዘይዉስኖ ካብ 

ዝሓለፈ ታሪኽ ኣይተማህሩን።  ንሕና  ከም ዉድብ ከም አካል ሰፍሕ ደንበ ተቃውሞ ኤርትራ ብኽብሪ ምስ 

ጎረባብትና እንካን ሃባን ክህሉ ህዝብናን አህዛብ ዞባናን ሓቢሮም ንምዕብሌ ክግስግሱን ድልየት ህዝብና ኮይኑ 

ቑዋም ናይ ኩለን ዉድባት ኤርትራ’ዩ።  ነዚ ናይ ኣራት ኪሎ ታህዲድ ኣናኢስካ ምርኣይ ኣይግባእን’ዩ ኢሎም 

ሎሚ ጽምዶ ዝብል ኣምር ከም ሓዲስ ጭርሖ ንሰምዖ ኣሎና። ምጽማድ ብፍቅሪ ብስኒት ብፍትሒ ክኸዉን 

ቅድሚ ኩሉ ንሕና ንደልዮ’ዩ። ኣህዛብ ኣብ ታሪኾም ተባኢሶም ኣይፈልጡን’ዮም እሞ ናይ ህዝቢ ጽምዶ 

ባህርያዊ ስለ ዝኾነ ብሰንኪ ፖሎቲከኛታት ዝመጽኤ ጽልኢ ክስበር ሓቐኛ ጽምዶ ናይ እቶም ተወዲቦም 

ነናተን ዕላማታት ከዕዉታ ዝደልያ ዉዳቤታት ፖሎትካዉን ማሕበራዉን ሰልፍታትን ዉድባትን ሕድገታት 

ገይረን ክጻመዳ ሎሚ ወዓል ህደር ዘየድልዮ ኣይኮነን። ናይ ዘንተ ዕለት ጻዊዒት ህዝብና’ውን’ዩ። ንጻዊዒት 

ህዝቢ ጸማም እዝኒ ሂቦም ዝነበሩ ሎሚ እንተጀመርዎ ሰናይ’ዩ።  

እዚ ካብ መንበረ ኣራት ኪሎ ወግሔ ጸብሔ ክንወረኩም’ና ምባሎም ዘፍርሕና እኳ እንተዘይኮነ ዓያሹ 

ዝብልዎ እዩ ከይበልና ‘’ዉሒጅ ከይመጽኤ መንግዲ ዊሒጅ ጽረግ’’ ከም ዝበሃል ውሽጥና ክንሪ ግድን’ዩ። 

ዘሎናሉ፣ ህመት ዲጂታል ዘመን’ዩ። ድጂታላዊት ዓለም(ሶሻል-ሚድያ) አብ ሐድሽን ሐድገኛ መድረኽ ትአቱ 



አላ፡ ትማሊ ሐቢሮም አብ ልዕሊ አህዛብ ዓለም መግዛእታዊ ምዝመዛ ዘክይዱ ዝነበሩ ሓያላን መንግስታት፡ 

ሎሚ አብ መን በሓተ ውድድር ተጸሚዶም ይርከቡ። እዚ ድማ አብ ዞባና ዘዕርፎ ሐደጋ አቃሊልካ ዝርኤ 

አይኮነን። ነዚ ዝመጣጠን ዉደባን ምቅርራብን ክግበር ኣለዎ። ህዝብና ካብ ዲጂታል ሂወት ሪሑቑ ከም ዘሎ 

ኩልና ንፈልጦ’ዩ። ሕጂ እቲ እገዳ ተላዒሉ ምስ ዓለም ክራኸብን፣ ሰላምን፣ ፍትሒን፣ ልዕልና ሕጊን ምስ ዝህሉ 

ነዚ ዝመጽኣና ዘሎ ወራር ንምምካት ብዓወት ክንድምድሞ ኣገደስቲ ሕቶታት ክምለሱ ዝግብኦም’ዮም።  ከም 

ዘይህሉ’ውን ሓላፊ ጉጅሌ ህግደፍ ደጋጊሙ ገሊጽልና’ዩ። ዋና ጸሓፊ ህግደፍ መንግስቲ ምስ ሓዘ ንቓልሲ 

ህዝብና ጠሊሙዎ’ዩ። ኣብ መቐምጫኻን ኣብ እግርኻን እሾ እንተዝወግኣካ፣ ሓጋዚ እንተረኸብካ ነየነይቲ 

ብቐዳምነት እለየለይ ምባልካ? ዝብል ሕቶ መጺእና ኣሎ። ምእንቲ ሉኡላዉነትና ደዉ ክንብል’ና ክንብል 

ከሎና ግን ንሰላምን ንፍትሒን ምቅላስ ደዉ ኣቢልናዮ ማለት ከም ዘይኮነ ህዝብና ክርድኣና ኣለዎ።  

ኣብ’ዚ ግዜ ምርጫና ክልተ’ዩ። ንዉልቐ መላኺ ጥራይ ከም ጸላኢ ሪኻ ምስ ዝኾነ ተላፊንካ ንኡ ምዕላዉ፣ 

ወይ ድማ ነዚ ኣብ ካልኣይ ግርጭት ወንዚፍካ ሉኡላውነትካ ምሕላዉ። ርእቶና ኮነ ምርጫና መሬትና 

አሕሊፍና ከይ ሃብና መሬትና ምስ ህዝብና ኮና ምክልኻል’ዩ። ሚኽንያቱ ‘’እታ ተጽግበኒ ቅጫስ ኣብ መቅሎ 

ከላ ይፈልጣ’’ ከም ዝበሃል ስርዓት ኢትዮጵያ ጠላምን ኢ-ደሞክራስያዊ ባህርያት ዘለዎ ስርዓት’ዩ። አብ ልዕሊ 

ደቂ ሃገሩ ናይ ማዕዶ መንግስኣታት ዓዲሙ ዘጽነተ ሙዃኑ ዓለም ዝምስክሮ’ዩ። ንኤርትራ ጋዛ ክግብራ’የ 

ዝብለና ካብ ኮፍ ዝበሎ ከይተንስኤ ክምከት ከም ዘሎዎ ሙዃኑ ንኣምን።  

ካብዚ ብምብጋስ ውሽጣዊ መሰርዕና ዳግም ምርአይን ምስትኽኻልን ብህጹጽ ከድልየና ሙዃኑ ስለ ንኣም 

ኩሉ ሃገራዊ ዘዝምልከቶ ግቡኡ ክገብር ንጽዉዕ። ።  ኩሉ ሃገራዊ ይጋባእ ይዘቲ ይዘራረብ ጸረ እዚ ጉሁድ 

ጎበጣ መሬትና ዝድለዩ ሰፍሕ ጽላል ንፍጠር። ንሕና ደንበ ተቃውሞ ዝበልናዮ ወይ መንግስቲ ዝበሎ ዘይኮነ 

መድረኽ ዝፍቅዶ ንግበር። ጽምዶና ምትእምማን ክህልዎ ስደት ማናእሰይ ደዉ ክብል ሃገራዊ ኣገልግሎት 

ገደብ ይገበረሉ፣ ብዘይ ወዓል ሕደር እሱራት ይፈትሑ፡ ልዕልና ሕጊ ይተሓሎ፣ ስደተኛታት ምስ ኣብ ሕቁፎም 

ዘሎዉ 380 ሬሳታትን ብሰላም ሃገሮም ክምለሱ መንግስቲ ማዕጾ ይኸፈት፣ ኣዴታት ኣብ ኲናት ትግራይ 

ዝሞቱ ደቐን ይነገር።  እዚ ኣንጸላሊዉና ዘሎ ደበና ኣብ ኲናት ከይኣቶና ክንስዕሮ ሓቐኛ ጽምዶ ምስ ህዝብና 

ይገበር። ሚኽንያቱ ሕጂ ህዝብና ብስንኪ መሪር ምሕደራ ህግደፍ ልቡ ቆስሉ፣ ቂሒሩ፣ ናብራኡ ጠፊሹ 

መናእሰይ ደቑ ሲኢኑ ከም ዘሎ ዓለም ዝምስክሮ ሓቂ’ዩ። ብኽልተ ኢድና ክንቓለስ ብኽልተ እዝንና እሂ 

ሚሂን ንበሃሃል።    

ሓድነት ህዝብና ካብ ትማሊ ሎሚ ኣገዳስነቱ ዓዚዙ ኣሎ።  ጸላእትና ኣብ ብረትን ብዝሒ ህዝቦምን ሪኦም 

ይፍክሩልና ኣለዉ ንሕና ከም ቐደምና እንኮ ብረትና ሓድነትናን ጽንዓትናን’ዩ።  

ስሪሕት ፈንቅል ዉጺእት ቓልሲ ህዝብና’ዩ። ብፍላይ ግን ነቶም ገጽ ንገጽ ኣብኡ ዝተፋለሙ ክብርን መጎስን 

ንሃቦም። ኣብ ቤት-መጽሕፍቲ ብኽብሪ ክቅመጥን ደቅና ኣብ ካሪኩሉም ትምህርቲ ኣትዩ ክመሃሩሉን 

ክኮርዑሉን ምግባር ሓላፍነት ኣሎና። እዚ ታሪኽ ናይ ትማሊ’ዩ ዝብል ንሎሚ ታሪኽ ከም ዘይገብር ክፈልጥ 

ኣለዎ። ነዚ ህዝባዊ ስርሒት ንሓደ ዉድብ ወይ ውልቀ-ሰብ ክህብዎ ዝደልዩ ዓገብ ንብሎም።  

ዘልኣለማዊ ክብሪ ንሰማእታትና!!!  

ስርሒት ፍንቅል ንዘልኣለም ይዘከር!!!  

ዲሞክርስያዊ ዉድብ ብሄረ ብሌን ኤርትራ/ ሆደ `` Saturday, February 14, 2026 



 


